
Доллар — 96,03

Евро — 103,04
Валютёйы аргъБоныхъёд Хурыскаст — 05,46

Хурныгуылд — 18,02Боны дёргъ — 12,16
Республикёйы гидрометцентр куыд хъусын кёны, афтёмёй абон, 20 сентябры,

нё уардзён. Уёлдёфы температурё республикёйы — 21-26 градусы хъарм, Дзёу-
джыхъёуы — 22-24 градусы хъарм. 

Цёйут, ёфсымёртау, радтём нё къухтё
Абон кёрёдзимё, Иры лёппутё!..

СПОРТИВОН ФИДИУЁГ

Хъёбысхёст

АХУЫРАД 

Аудынад — ёрыгон специалисттыл

ЮБИЛЕЙ

Плиты Хадойы райгуырдыл сёххёст 115 азы

КЁСУТ НОМЫРЫ:

Ёвзаг у адёймагён йё зонды хос... 
ТЫБЫЛТЫ Алыксандр

ДДДДззззыыыыррррддддыыыы   ффффаааарррр нннн

Депутаттё ёркастысты
ёмё равзёрстой респуб-
ликёйы социалон-эконо-
микон ёмё ёхсёнадон-
политикон цардимё баст
федералон ёмё респуб-
ликон закъонты проекттё
— цыппорёй фылдёр.
Советы уёнгтё бай-

хъуыстой "2023 азы фыц-
цаг ёмбисы Республикё
Цёгат Ирыстон-Аланийы
Юстицийы министрады
Управленийы архайды тых-
хёй" хъусынгёнинагмё.
Раныхасгёнёг уыд Управ-
ленийы разамонёг Цхуыр-
баты Владимир. Куыд
загъта, афтёмёй респуб-
ликёйы ныртёккё ис 917
ёнёкоммерцион органи-
зацийы, 428 ёхсёнадон
организацийы, 112 дины
организацийы, ёндёр ор-
ганизацитё — 323, 31 хъа-
захъхъаг ёхсёнады ёмё

23 политикон партийы ре-
гионалон хайады. Се 'ппёт
дёр сё куыст аразынц фе-
дералон закъонёвёрына-
ды бындурыл. "Йё архайд-
мё гёсгё фёсарёйнаг
агентыл банымайён кё-
мён ис кёнё экстре-
мистон архайд чи кёны,
ахёмтё республикёйы
нёй", — загъта Цхуырбаты
Владимир. Афёдзы ёмби-
сы дёргъы Управленийы
кусджытё, пъланмё гёс-
гё, сарёзтой 22 бёрёг-
гёнён мадзалы, ёмё уы-
доны фёдыл рахастой аст
фёдзёхсты ёмё адми-
нистративон барадхалён
цауы фёдыл — ёртё суа-
гъёйы. Цхуырбайы-фырт
куыд загъта, афтёмёй
стыр ёргом здёхт цыд
алы адёмыхёттытё ёмё
динты 'хсён ахастдзинёд-
тём ёмё национ-культу-
рон ёхсёнадты архайдмё.
Уымёй уёлдай, раныхас-
гёнёг бёстон ёрдзырдта
нотариалон къанторы, ад-
вокатурёты, Юридикон
бюройы куысты тыххёй.
Фарстайы фёдыл ём-

доклад скодта Парламенты
Сёрдары хёдивёг Орта-
байты Тимур.

"Республикё Цёгат
Ирыстон-Аланийы Горёт-

гёрон районы бюджетён
2021-2022 азты республи-
кон бюджетёй лёвёрд
фёрёзты 'хсён транс-
ферттёй куыд фёста-
уёрцгёнгё ёмё хёдзар-
дзинёй ёрцыд пайдагонд,
уый сбёрёг кёныны тых-
хёй" хъусынгёнинагимё
раныхас кодта республи-
кёйы Нымайён-цёстда-

рён палатёйы аудитор
Созёты Алан. Куыд загъ-
та, афтёмёй районы
бюджеты ёфтиёгтё
амынд рёстёгмё рауа-
дысты 1 миллиард 850
милуан сомы, кёнё та
пълангонд бёрёггёнён-
тён сё 100,5 проценты;
хёрдзтё — 1 миллиард
824 милуан сомы, кёнё та
пълангонд бёрёггёнён-
тён сё 95,4 проценты.
Афтёмёй районы бюджет
рауад ёфтиагджын — 25
милуан сомы. Муниципа-
лон хёс 83 процентёй
фёкъаддёр, ёмё ма рес-
публикёйё дардтой 3
милуаны 700 мин сомы,
фёлё абоны бонмё уыцы
хёс дёр район бафыста.
Созёйы-фырты ныхасмё
гёсгё, муниципалон бюд-
жет ногёй ёфтиагджын-
дёр уа, уый сё бон у, фё-
лё ёппёт гёнёнтёй дёр
районы пайдагонд нёма
цёуы.
Фарстайы фёдыл ём-

доклад скодта Парламенты
бюджеты, хъалонты, исбо-
над ёмё кредитон органи-
зациты комитеты сёрдары
хёдивёг Тауытты Алык-
сандр. Советы уёнгтём
цы фарстытё сёвзёрд,
уыдонён дзуаппытё радта
Горётгёрон районы бы-

нёттон хиуынаффёйады
администрацийы сёргъ-
лёууёг Есиаты Руслан.
Депутаттё ма байхъуыс-

той, "2020-2024 азтём
"Республикё Цёгат Ирыс-
тон-Аланийы хъёды хё-
дзарады райрёзты" Рес-
публикё Цёгат Ирыстон-
Аланийы паддзахадон
программё 2020-2022 аз-
ты куыд ёххёстгонд цыд,
уый фёдыл республикёйы
экологи ёмё ёрдзон фё-
рёзты министр Бёззаты
Вадимы раныхасмё. Куыд
загъта, афтёмёй, минист-
рады куысты бёрёггёнён-
тём гёсгё, Цёгат Ирыстон
у, хуыздёртыл нымад чи
‘рцыд, уыцы уёрёсейаг
дёс регионёй иу.
Фарстайы фёдыл ём-

доклад скодта Парламенты
аграрон фарстаты, зёххы
политикёйы, экологи ёмё
ёрдзон фёрёзты комите-
ты сёрдар Кочораты
Олег.
Уымёй уёлдай, советы

уёнгтё цы республикон

закъонты ёмё уынаффё-
ты проекттё равзёрстой,
уыдон баст уыдысты куль-
турё, экономикё ёмё со-
циалон къабёзты лыггё-
нинаг фарстатё закъон-
ёвёрынадон бындурыл алыг
кёнынимё. Раныхасгён-
джытё уыдысты: Парла-
менты наукёйы, ахуырады,
культурё ёмё информа-
цион политикёйы комите-
ты сёрдар Еленё Князе-
ва, социалон политикёйы,
ёнёниздзинад хъахъхъё-
нынад ёмё ветеранты
хъуыддёгты фёдыл коми-
теты сёрдар Реуазты Ла-
рисё, промышленносты,
транспорты, бастдзинад
ёмё амалхъомады коми-
теты сёрдар Киситы Му-
рат, национ политикё
ёмё фёсивёды хъуыд-
дёгты фёдыл комитеты
сёрдар Джиоты Георги.
Советы уёнгтё ивддзи-

нёдтё бахастой Респуб-
ликё Цёгат Ирыстон-Ала-
нийы ёвдём равзёрст
Парламенты Закъонёвё-
рынадон архайды пъланмё
ёмё Парламенты иуёй-иу
комитетты скондмё, стёй
сфидар кодтой Парламен-
ты ёхсёрдёсём ёмбыр-
ды боны фётк.

ДЕДЕГКАТЫ Зёлинё

Цёгат Ирыстоны ёры-
гон ёмё социалон амал-
хъомтё 20 адёймаджы
2023 азы райсдзысты
грантон ёххуыстё сё
проекттё ёххёст кёны-
нён. Уый фёдыл фехъу-
сын кодта РЦИ-Аланийы
экономикон рёзты ми-
нистр Кучиты Зауыр.

— Зындгонд куыд у,
афтёмёй абоны онг чы-
сыл ёмё рёстёмбис
амалхъомады статус ис
18 субъектён. Уый со-
циалон амалхъомадён
фадат дётты 25 азы кары
онг адёймёгтён гранттё
райсыны конкурсон ёв-
зёрстыты архайынён.
Субсидийы бёрц у 500
мин сомы, — загъта ми-
нистр.
Бизнесён ёххуысты

мадзёлттё цёуынц на-
цион проект "Чысыл
ёмё рёстёмбис амал-
хъомад"-ы бындурыл.

БЁЗЗАТЫ Алинё

Экономикё

Ёххуыс 
амалхъомадён

Куыстытё сёххёст кёныны бадзырд бафыстой
электронон конкурсы иунёг архайёгимё — цыбыр-
дзуапдёттёг ёхсёнад "Строй Газ Инвест"-имё. Гёх-
хёттыты куыд фыст ис, афтёмёй бадзырды аргъ у 1,8
миллиард сомы. Куыстытё хъуамё конд ёрцёуой 2024
азы 25 декабрмё.
Куыстытё цёудзысты дыууё къёпхёнёй: хъуамё

скёной аразгё митёй фёндаг  "Кругозор — Азау"
ёмё "Выкат трассы "Кругозор — Азау", уый фёстё та
—  фёндаг "Мир — Кругозор". Бадзырды аргъ у 1,2
миллиард сомы. Куыстытё фёуыны ёмгъуыд — 2024
аз.
Уё зёрдыл уын ёрлёууын кёндзыстём, хёххон лы-

жётыл бырён курорт "Мамысон" кёй аразынц сёрма-
гонд экономикон тёлмы. Арёзтадмё йё цёст дары
Уёрёсейы Федерацийы Экономикон рёзты ми-
нистрад. "Мамысон" ратдзён ног куыстадон бынёттё,
регионмё туристтё ёмё инвесторты раздахдзён.
Уёрёсейы Хицауады Цёгат Кавказы федералон зылды
райрёзты хъуыддёгтё фёдзёхст сты вице-премьер
Александр Новакыл.

2023 азы апрелы Цёгат Ирыстоны райдыдтой "Ма-
мысон"-ы объектты инфраструктурёйы ёддаг арёзта-
дон-монтажгёнён куыстытё.

2024 азы кёронмё Мамысоны комы хъуамё саразой
бындурон инфраструктурё  — курорты уазджыты 2,9 ки-
лометры бёрзёндмё чи ласдзён, ахём дыууё кана-
тон фёндаджы. Курорты кусдзысты ресторантё ёмё
фысымуёттё, ссёдз километры лыжётыл бырён хёх-
хон фёндёгтё, сноупарк.

РУБАЙТЫ Нелли

Арёзтад

Бадзырды аргъ — 
1,8 миллиард сомы
Акционерон ёхсёнад "Кавказ.РФ" сбёлвырд

кодта Цёгат Ирыстоны  курорт "Мамысон"-ы
аразгё миты системёйы подрядчикы.

Парламенты советёй

Уыд Республикё Цёгат Ирыстон-Аланийы
Парламенты советы радон ёмбырд. Амыдта йё
Парламенты Сёрдар ТУСКЪАТЫ Таймураз.

Боны фёткы — адёмы царды 
ахсджиагдёр нысантё

Дзёуджыхъёуы мэр
Милдзыхты Вячеслав
куыд загъта, афтёмёй нё
республикёйы сёйраг го-
рёт архайы, "Фондз къах-
дзёфы — горётён",
зёгъгё, ахём сёрмагонд
программёйы. Уый фёл-
гёты ацы аз царды ра-
уадздзысты 17 проекты
ёмё 30 мадзалы куыд му-
ниципалон бюджеты, афтё
ёндёр ёхцайы фёрёзты
хардзёй. Абоны онг уал
уыцы куыстытён ахицён
се 'мбис.
Уымёй уёлдай, хёс-

тёгдёр нысанты ис "Ме-
таллургты парчы" реконст-
рукци "Горётаг парктё",
зёгъгё, уыцы проекты
фёлгёты.
Иннё проект — скъола

1100 бынатимё, фёстё-
дёр та ма Дзёуджыхъёуы
цёудзён дыууё скъолайы

арёзтад, алкёмдёр дзы
уыдзён 550 бынаты.
Ноджы ма иу социалон

проекты фёлгёты хъа-

вынц Дзёуджыхъёуы ра-
уадзынмё — "1000 ёвзонг
футболисты". Архайдзён
дзы ЁЦСК-йы профессио-
налон футболон клубы
академи дёр. Уым йёхи
раппёлинагёй чи рав-
диса, уыцы ёвзонг футбо-
листтён гёнён уыдзён

ЁЦСК-йы академимё ба-
цёуынён.

Нё уацхёссёг

Бынёттон хиуынаффёйад

Уёрёсейы туристон оператортё куыд баны-
мадтой, афтёмёй Дзёуджыхъёу, нё бёстёйы
горёттёй хёстёгдёр рёзтён стыр гёнёнтё
кём уыдзён, уыдоны нымёцмё бахауд. Тагъд
Мёскуыйы ацёудзён Цёгат Ирыстоны турис-
тон проектты презентаци, уым архайдзысты
ёндёр институттё дёр.

Бахауд хуыздёрты 
нымёцмё

Дзанайты Барис фыл-
дёр ёргом аздёхта, рес-
публикёйы национ про-
екттё ёмё паддзахадон
программёты фёлгёты
йёхимё райст хёсты ёх-
хёстгонддзинадмё:

— Ёппёт хъарутёй ба-
цархайын хъёуы нё раз-
мё ёвёрд нысантё сёх-
хёст кёнынён национ
проекттё ёмё паддза-
хадон программёты фёл-
гёты. Уё цёст дарут,
объектты арёзтады,
хёрзхъёд цалцёджы,
бындурон рацарёзты
рёстёг цы фарстатё
сёвзёры, уыдон афойна-
дыл алыг кёнынмё. Ку-
рын ёппёт хёдивджытёй
дёр, цёмёй ёнёсцухёй
кёсат арёзтадон фёзты
куыстытём. Нё фыццаг-
дёр нысан у национ про-
екты нёхимё райст хёс-
тё бёрзонд хёрзхъёд-
дзинадимё амынд ём-
гъуыдтём сёххёст кё-
нын. Ёппёт уыцы ма-
дзёлттё нё республи-
кёйён тынг вазыгджын

сты, ёмё сём ёппынё-
дзух йё хъус дары рес-
публикёйы Сёргълёууёг
Сергей Меняйло, уый уё
зёрдыл дарут, — загъта
Дзанайты Барис.
Фёззыгон-зымёгон

афонмё цёттёдзинады
фарстамё йе 'ргом раз-

дахгёйё, премьер-ми-
нистр бахёс кодта рес-
публикон штабы ёмбырд
саразын ёмё ёркёсын
цёрёнуатон-коммуналон
хёдзарады цёттёдзина-
ды фарстамё хъармгё-
нён афонмё.
Ё нё н и з д з и н а д ы л

дзуапдёттёг вице-пре-
мьер Александр Реуто-
вён хёсгонд ёрцыд ко-
ронавирусон инфекци
ёмё грипп парахат
кёнын не 'руадзын ёмё
льготётимё хостёй
адёмы ёфсадыны уавёр-
мё лёмбынёг кёсын.

"Уазал рёстёг ралёу-
уыд, ёмё сарёх сты ацы
афоны инфекцион низтё.
Курын, афойнадыл аразут
профилактикон мадзёлт-
тё, кёсут льготётёй хос-
тё исыны хъуыддагмё.
Бахъуаджы сахат рес-
публикёйы медицинон

уагдётты хъуамё уа хос-
тё ёмё ёндёр хъёугё
ёрмёг", — загъта Дза-
найы-фырт.
РЦИ-Аланийы Экономи-

кон райрёзты министрад
та хъуамё афойнадыл
ёмё бёрзонд уагыл
бацёттё кёной мадзёлт-
тё Цёгат Ирыстоны Ёп-
пётадёмон равдыст-фо-
рум "Уёрёсе"-йы арха-
йынмё. Уый ацёудзён
2023 азы 4 ноябрёй 2024
азы 12 апрелмё Мёс-
куыйы. Дзанайты Барис
фёбёрёг кодта, уыцы
форумы нё республи-

кёйы номён стыр аха-
дындзинад кёй ис, уый.
Уымё гёсгё ёппёт ма-
дзёлттё дёр хъуамё
ацёуой бёрзонд ёмвё-
задыл, ёмё сём равдыс-
ты архайджытё се 'ргом
раздахой.

ГАПБАТЫ Алетё

Ёмбырд

Республикё Цёгат
Ирыстон-Аланийы Хи-
цауады Сёрдар ДЗА-
НАЙТЫ Барис сарёзта
ёмбырд йё хёдивджы-
тимё. Боны фёткмё
хаст ёрцыдысты, национ
проекттё ёмё паддза-
хадон программётё куыд
ёххёстгонд цёуынц, со-
циалон блокы фарстатё,
стёй фёззыгон-зымёгон
афонмё цёттёдзинад.

Хицауады ныхас —
вазыгджын фарстатыл

Ёмбырды архайдтой
РЦИ-Аланийы мидхъуыд-
дёгты министры хёстё
ёххёстгёнёг, Паддза-
хадон автоинспекцийы
сёргълёууёг, регионы
Хицауады Сёрдары хёди-
вёг, Транспорт ёмё фён-
дагон инфраструктурёйы
комитеты разамонёг. Ма-
дзалы куыд фёбёрёг
кодтой, афтёмёй рес-
публикёйы ацы азы ив-
гъуыд авд мёймё нё рес-
публикёйы ёрцыд, 56
адёймаджы кём фёмард
ёмё 754 адёймаджы кём
фёцёф сты, 478 ахём
фёндагон-транспортон
фыдбылызы.
Сывёллёттё кём ба-

хаудысты, ахём фыдбы-
лызтё ёрцыд 74, фёмард
дзы 2 сабийы, 87 та цёф-
тё фесты.
Сбёрёг ма кодтой,

ахуырадон уагдётты рёз-
ты чи цёуы, уыцы фён-
дёгтёй бирёты уавёр
тынг ёвзёр кёй у, уый.
Авд мёйы мидёг тёрхон
хаст ёрцыд 433 адёйма-
гён, 26 транспортон фё-
рёзы та исгё бакодтой.
Уыимё, ёмбырды

фёбёрёг кодтой, нырма
кёй ис ёнёзакъон бынду-
рыл уголовон хъуыддаг нё
байгом кёныны цаутё.
Прокурортё ахёмтыл ба-
нымадтой 77 хъуыддаджы.
37 фыдракёнды раргом
кодтой ёмё сё хыгъды
сёвёрдтой.
Ёмбырды фёстиуджы-

тё бахынцгёйё, Хицауады
ёмё цёстдарёг оргёнты
раз ёвёрд ёрцыд бёл-
вырд хёстё куыст фёх-
уыздёр кёнынён.

РЦИ-Аланийы 
Прокуратурёйы
пресс-службё

Барад

Фёндёгты
ёдасдзинадмё 

— фылдёр
ёргом

Республикёйы проку-
ратурёйы РЦИ-Аланийы
прокуроры хёстё ёх-
хёстгёнёг Илья ИВА-
НОВ сарёзта ведомствё-
ты 'хсён ёмбырд. Ёр-
кастыстысты дзы фён-
дёгтыл цёуыны ёдасдзи-
надимё баст фыдра-
кёнды ныхмё профилак-
тикон, сё ма ‘руадзыны
ёмё раргом кёныны
фарстатём.

Ёдёппётёй хъуамё
сёвёрой  тротуарон
къёйтё дыууё мин квад-
ратон метрёй фылдёр.
Подрядон куыстуаты ми-
нёвар куыд загъта, афтё-
мёй, бадзырдмё гёсгё,
объект хъуамё фёстё-
дёр сцёттё уыдаид, фё-
лё сын Дзёуджыхъёуы
администрацийы сёргъ-
лёууёг бахёс кодта ёх-
сёвёй-бонёй кусын, цё-
мёй бёрёгбоны адё-
мён сё бон уа атезгъо
кёнын Терчы былгёрёт-
ты ног  фистёгёйцёуён
фёндаджы.
Хъесайы-фырты уын-

джы ма сараздзысты сы-
вёллётты ног хъазён
фёз, сёвёрдзысты бан-
дёттё ёмё быронём-
бырдгёнёнтё. Ныридё-
гён баивтой рухсы цы-
рёгътё. Сё зёрды ма
ис, ам цы уёйгёнён бы-
нёттё ис, уыдон дёр
саив кёнын.

Нё уацхёссёг

Хёрзвадат

Фистёгёй
цёуджытён
Ныр дыууё къуы-

рийы дёргъы кусджы-
тё рацёуынц ёхсёвы
радмё, цёмёй Хъесаты
Колкайы уынджы
фистёгёйцёуён фёндаг
бындуронёй рацаразой.
Фёзуат хъуамё баны-
выл кёной Горёты бон-
мё 24 сентябрмё.

И
у ёмё дыууё хатты га-
зетты фёрстыл нё фыс-
там не 'гъдёуттё кёй
хёлынц, уый тыххёй.

Фёлё диссаг цы у? Цымё цы ма-
дзёлттё аразём, цёмёй ма хёлой
ёмё сё бахъахъхъёнём? Алчидёр
ма йёхимё уыцы фарста радтёд.
Ёгъдауыл фидар куы нё хёцай, дё
алыварс хъёндзинёдтём куыдфён-
дыйы цёстёй куы кёсай, уёд нё
ирон кадён дёр, нё царды уагён
дёр ёнё фехёлгё нёй. Мах та
(басёттём ма йыл) хус ныхёстёй
дарддёр цы аразём?
Ёрёджы телеуынынадёй радон

хатт фехъуыстон, ирон адёмён фи-
диссаг чи у, ахём хъусынгёнинаг:
"40-дневные поминки состоятся в
ресторане "Берлога"… Тынг зын
мын уыд, ёмё хистёртёй кёмё-
дёрты адзырдтон, ацы хабар уём
куыд кёсы, зёгъгё. Иутё мемё
сразы сты, иннётё загътой: "Ён-
дёр гёнён нёй, цард иу ран нё
лёууы — ивы, бирётён, адёмы
кём ёрбадын кёной, ахём уавёр-
тё нё вёййы…"
Ёмё уёдё зиан ёфснайён бон

мёрддзыгой адём фылдёр куы
вёййынц, уёд та уавёртё кём сса-
рынц? Стёй кёд, нё фыдёлтимё
абаргёйё, ныры рёстёджы нё уа-
вёртё нал амонынц ёмё нём зиан
кадджын нал у, уёд ма-иу ёххёст
(хатырёй мын фёуёд) чырын дёр
зианимё рестораны астёу ёрёвё-
рём, нё хёдзары авналёнтё нё
амонынц, зёгъгё. Цы уёлдай ма
нын у?
Иутё та афтё ёфсон кёнынц,

уыцы бон, дам, сыхёгтёй чи фё-
кёса, ахёмтё нё вёййы (?!). Ау,
ёмё цы фесты нё хёдзары ёфсин-
тё, кёнё сыхаг чындзытё? Цы
фесты нё сахъгуырд кёстёртё?
Ёгады бынаты сё цёмён ёвёрём,
цёмён сё худинаг кёнём? Ёви
сё, ёцёгёйдёр, ёппындёр ницё-
уыл ахуыр кёнём? Цы ныл ёрцыд?
Бынтондёр Интернеты уацары
бахаудтам, ёви нын уёлдай нал у?
Стёй алчи, куыд ёнцондёр ын у,
афтё куы кёна ёмё цёра, уёд цё-
мё ёрцёудзыстём?
Худинаг ёмё аллайаг кёнём!

Бынтон кёуинаг та уый у, ёмё нё
Ныхасты кадджын хистёртё ресто-
рантё ёмё кафеты уыцы зианы
кёндтыты сёхёдёг сёйраг бынат
фёахсынц…

Чи зоны, исчи зёгъдзён: "Сыл-
гоймаг дё ёмё дё бынат зон…"
Фёлё поэт Назым Хикметы загъдау:
"Ёз куы нё судзон, ды куы нё су-
дзай, мах иумёйагёй куы нё су-
дзём…", уёд нын фидёнмё нё
фёндаг чи срухс кёндзён? Ироны
номы аккаг куы нал уём, уёд ма нё
цард цы у? Не 'взаг сабыргай рох
кёнём, уый нын ёгъгъёд нёу, фё-
лё ма не 'гъдёуттём дёр куыд-
фёндыйы цёстёй кёсын куы бай-
дыдтам, нё къух сыл куы ауыгътам…
Чындзёхсёвтё ресторанты кё-

нём, уый бирётём хорз фёкаст,
нал сё бауромдзыстём. Фёлё ма
нё зианы кёндтытё дёр ресторан-
тё ёмё кафеты кёнын кёй рай-
дыдтам, уыцы худинаджы хабар та
нё куырыхон хистёртёй куыд ни-
кёй зёрдё рёхойы?
Рестораны дзаджджын дыууис-

сёдзём бон кёныны ёмё дзыллё-
тё хоныны бёсты фёлтау дё хё-
дзары иу чысыл фынджыдзаг скён
дё хёстёг къабёзтё ёмё сыхёг-
тимё, ёмё уый дё зианён хёлар-
дёр уыдзён.
Ёниу телеуынынадёй ёдзух ёгъ-

дёуттыл куы дзурынц, уёд ёнё-
хъён Ирыстоныл ахём хъусынгёни-
нёгтё та куыд парахат кёнынц?
Ёви бынтондёр цардмё ёхцайы
цёстёй кёсын райдыдтам?
Уёвгё, бирё ёфсинтё сё хё-

дзёртты бёрёгбоны ёртё чъирийы
дёр куы нал кёнынц. Фёлтау хётёл
сис, адзур, ёмё дём сё цалдёр
минутмё цёттёйё ёрбаласдзысты.
Стёй хёдзары ёфсин бёгёны куы
нал фыца, сасир йё къухмё куы нал
иса, уёд ма йё йё чындз, кёнё
чызг цёмён райсой? Афтёмёй
фёлтёрёй-фёлтёрмё ахёсдзён,
ёмё йё уёларт йё бинонтён хё-
ринаг дёр ничиуал кёндзён, кафе-
тё ёмё ресторантёй ласдзысты…
Кёмёй аразгё у, цёмёй не

'гъдёуттё бынтон сёфтмё ма ёр-
цёуой, уый? Дёнцёгён райсём
Зёронд Бётёхъойыхъёуы фёси-
вёды. Циндзинад уа, зиан — алчи-
дёр сё зоны йё хёстё. Зёгъын
дёр сын нё фёхъёуы, афтёмёй
ёрбалёууынц бинонты фарсмё
ёмё сын лёггад кёнынц. Уымён
ёмё уыцы хъёуы Ныхасы уёнгтё
зёрдиагёй кусынц фёсивёдимё.
Стыр бузныг зёгъын ёмбёлы

хъёуы Ныхасы раздёры сёрдар

Джериаты Шамилён, къорд азты
дёргъы фёсивёды 'хсён ахём фи-
дар ёгъдау чи сёвёрдта. Уыцы хёс
ныр та йёхимё райста ёмё йё
дарддёр хёццё кёны Къубалты
Уырызмёг. Сылгоймаг ёфсинтёй
дёр цух нёу Бётёхъойыхъёу. Са-
танатау дысвёлдёхтёй ёнёзивёг
балёууынц арынджы уёлхъус.
Уёдё скъоладзау фёсивёдимё

та ёвёлмёцгё куыст кёны ирон
ёвзаджы ахуыргёнёг Бигъаты Со-
ня. Ирон бёрёгбёттё цёимё баст
сты, кёд сё кёнынц, цы мидис сын
ис, суанг кувын куыд хъёуы, уыдёт-
тыл сё ахуыр кёны.
Иннё ахём — Ног Бётёхъо-

йыхъёуы скъолайы ирон ёвзаджы
ахуыргёнёг Уататы Верё. Хистёр
кълёсты лёппу ахуырдзаутимё са-
рёзта скъоладзауты Ныхас. Мёхё-
дёг ёвдисён уыдтён, кусартимё
сё кувёндонмё куыд аласта, ёмё
сын уым лёггадгёнджытё куыд
амыдтой: куыд ёй акёнын хъёуы,
кёцы хай дзы цы амоны, фынгыл
кёцыран ёвёргё сты ёмё куыд ку-
вын хъёуы, уыдёттё.
Хуымётёджы нё дзырдтой нё

фыдёлтё: "Хистёр арвы айдён у",
зёгъгё. Кёстёртё хистёртёй цы
уынынц, уый кёнынц ёмё дарддёр
дёр, ёнёмёнг, кёндзысты. Кёй
зёгъын ёй хъёуы, ёгъдау уёззау
уаргъ у, ёнёгъдау та — тынг рог,
фёлё фидиссаг. Ёмё Хуыцау ирон
адёмы уымёй бахизёд.
Ёвёццёгён, нё районты Ныхас-

ты сёрдарты зёрдиагдёрёй бавна-
лын хъёуы сё хёстём. Арёхдёр
ёмбёлын хъёуы хъёуты Ныхасты
уёнгтё ёмё цёрджытимё. Фё-
кёсын сём хъёуы куысты пълантё
аразынмё, цёмёй сё мадзёлттё
цёттё кёной уыдоны ёххуысёй.
Иумёйагёй иуварс кёнын хъёуы,
худинаг нё чи кёны, уыцы "ёгъ-
дёуттё". Сёйрагдёр та: кёрё-
дзийы зёрдёхудтёй тёрсыны
бёсты алкёмён дёр йё хъёндзи-
над комкоммё зёгъ. Сё хистытё
ресторанты чи кёны, уыдонмё та
цёуын дёр нё хъёуы. Ёрмёстдёр
уёд уыдзён бёлвырд ахадындзинад
нё иумёйаг архайды.

КЪУБАЛТЫ Зинё,
"Иры Стыр Ныхас"-ы 

Рахизфарсы районы хайады
бёрнон кусёг

Фыссынц "Рёстдзинад"-мё 

Хистёр — арвы айдён 

Указмё гёсгё
Уёрёсейы граждёнтён
сё бон бавдисын уыдзён,
Хицауад Ёдасдзинады
федералон службёимё
ёмзондёй цы домёнтё
сфидар кодтой граждён-
ты гёххёттытём, уыдон
электронон хуызы.

Указы ма фыст ис,
Паддзахадон лёггёдты
порталёй ист "нымёцон
паспортёй" гёххёттын
паспорты бёсты кёд
ёмё кём спайда кёнын
ёмбёлдзён, уый фётк.
Уыимё, уёрёсейёгтён
сё бон пайда кёнын уы-

дзён гёххёттын паспор-
тёй дёр.

"Нымёцон паспорт"
саразыны хъуыды ёрцыд
Нымёцон министрады
сёргълёууёг Максут
Шадаевмё. Уёрёсейы
Федерацийы Хицауады
ёмбырды февралы уый
радзырдта бирё хуымё-
тёг уавёрты смартфо-
нёй пайда кёныны техно-
логийы тыххёй гёххёт-
тын паспорты бёсты. Ша-
даев ма бафтыдта, гёх-
хёттын паспорт смартфо-
нёй баивын кёй ёмбёл-
дзён хъуыддаджы 80 про-
центы. В. Путин уыцы
хъуыдыйы фарс рахёцыд
ёмё бахёс кодта проек-
ты Указ бацёттё кёнын.

"Бёлвырд у, уыдон
хуымётёг цардыуаджы
уавёртё кёй сты. Зё-
гъём, офисмё, бизнес-
центрмё бацёуынмё кё-
нё нозт балхёнынмё
бавдисён уыдзён гёх-
хёттын паспорты бёсты
ID смартфон", — загъта
Максут Шадаев.

РУБАЙТЫ Нелли

Уынаффё

Уёрёсейы Федерацийы Президент бафыста ны-
мёцон паспорт ныффидар кёныны Указ, кёцыйё
уёрёсейёгтён сё бон иуёй-иу хатт бавдисын ёмё
дзы спайда кёнын уыдзён гёххёттын паспорты
бёсты. Указ мыхуыргонд ёрцыд барадон информа-
цийы официалон порталы.

Гёххёттын паспорты бёсты — 
“нымёцон”

Ацы аз майы "Уёрё-
сейы пост" аивта мызд
фидыны уагёвёрд. Го-
джыцаты Эммё куыд зё-
гъы, афтёмёй ныр рес-
публикёйы Посты баст-
дзинады хайады хыгъды
ис 29 уёгъд кусён бына-
ты. Сё агурыны фёдыл
хъусын кёнынц Куысты
бынёттё дёттыны рес-
публикон центрмё, фёлё
уавёр гёзёмё ивы.
"Уёрёсейы посты нымё-
цон лёггёдты рёзтимё
постхёсджыты сёр уыйас
нал хъёуы. Уымё гёс-
гё, иуёй-иу хайёдтё
(сё фылдёр сты хъёу-
ты) раивтам къуыри ёр-
тё боны куыстмё, уый
нё цёуы куыстуаты
2012 азы 12 октябры
уынаффёйы ныхмё.

Ацы аз куысты рёстёг-
мёйы уагмё республи-
кёйы ивд ёрцыдысты 20
хайады, рёстёгмё (ха-
йады хицау фёлладуа-
дзынмё кём ис), кёнё
дзы кусёг кёй нёй, уый
аххосёй сёхгёдтой 12
посты хайады. Оператор-
тё кём нёй, уыцы рётты
бёлвырд бонты кусынц
постхёсджытё. Иуёй-иу
бастдзинады хайёдты нё
фаг кёнынц, уымё гёсгё
сын фёскуыст сё хёстё
ёххёст кёнынц се 'мкус-
джытё",— зёгъы Годжы-
цаты Эммё.
Афтё, Комсомольскы

хъёуы цёрджыты нымёц
1200 адёймагёй уёлё-
мё у, хайады сёргълёу-
уёг йё куыстёй куы
ацыд, уёд сём Иранёй
къуыри дыууё хатты цё-
уын райдыдта уыцы хъёуы
бастдзинады хайады ку-
сёг. Газеттё ёмё жур-
налтё дёр цёрджытыл

байуарынц уыцы бонты.
Уыцы уавёры аххосёй сё
тираж къаддёргёнгё цё-
уы. Хъёстагёй базза-
йынц, чи сё рафыссы, уы-
дон. Газет йё кёсёгмё
афоныл нё хёццё кёны.
Цёмёй сё, куыд ёмбё-
лы, афтё исой, уый тых-
хёй газет рафыссыны ар-
гъёй пост исы 8,1 процен-
ты.
Ам ма ёнёзёгъгё

нёй, бастдзинады ёппёт
хайёдты хёдзары ёнё-
мёнгхъёугё дзаумёттё
кёй ис балхёнён. Хорз
уаид, газеттё ёмё сём
журналтё дёр куы баф-
тауиккой, уёд. Фыццагау,
республикёйы Посты
сёйраг хайады арёзт цё-
уы мадзал "День подпис-
чика". Уёдё оператортё

ёмё постхёсджытё дёр
цёрджыты амидин кё-
нынц газеттё ёмё жур-
налтё рафыссыныл. Уый
зыны сё мызды бёрцыл.
Бёрёггёнёнтём гёсгё,
"Уёрёсейы пост" пад-
дзахады экономикёйы
ёппёты фылдёр кусён
бынёттё кём ис (ёф-
сёнвёндаджы фёстё),
уыдонмё хауы. Рёстём-
бис нымадёй посты
хайады операторы мызд у
20 мин сомы, постхёссё-
джы — 16400 сомы. Цы
ауёй кёнынц, уый иу хай
ёфтыд цёуы сё мыздыл.
Газеттё ёмё жур-

налтё рафыссыны аргъ
фылдёр кёнгёйё, хыгъд
нё цёуы регионалон ком-
понент. Дзырдён зё-
гъём, Мёскуы ёмё Цё-
гат Ирыстон сты иу тари-
фы таджы. Ёвзёр нё уа-
ид, льготёйы уагыл сё чи
фыссы, уыдонмё хаст куы
‘рцёуиккой хёстон опера-

цийы архайджыты бинон-
тё ёмё фёллойы вете-
рантё.
Иуёй — нымёцон сис-

темёмё рахызт, иннё-
мёй — быцёуархайджыты
фёзынд бастдзинады хай-
ёдтён, кёцытё айстой
сё раздёры архайды кё-
цыдёр хай. Быцёуархай-
джытё — алыхуызон ком-
мерцион фирмётё. База-
рады рёзтён йёхи ёу-
уёлтё ис, ам диссагёй
ницы ис, алчидёр тырны
йё куыстёй фылдёр пай-
да райсынмё. Раздёр
дёр йё кусджыты мызды
бёрц ёппынкъаддёр уыд,
уый хыгъд сё бон уыд
уёлёмхасён ма кусын.
Ёмё куыстой.
Ныр пенситё ёмё со-

циалон фиддонтё цёуынц
сё исджыты картётём.
Ёхсёнады алыхуызон
къабёзты куыстыл ахады
Интернет. Фёлё, зё-
гъём, ёфсёддон комис-
сарадёй хуынды гёххёт-
тытё чи хъуамё хёццё
кёна сиддонтём, кёнё
карджын адёймаг йё пен-
си цы хуызы райсдзён,
кёд ёмё картёйё пайда
кёнынмё иуёй арёхсгё
нё кёны, иннёмёй —
кём сё сиса картёйё,
уый нёй?
Посты куысты ивддзи-

нёдты уёз фылдёр
хъёуккёгты уёхсчытыл
ёрёнцад. Дзёуджы-
хъёуккёгтё ницы уыйас
тыхсын кёнынц. Бериты
Заремё Дзёуджыхъёуы
егъаудёр посты хайады
сёргълёууёг у. Йё бёр-
ны сты 6 постхёссёджы,
4 операторы ёмё йё хё-
дивёг. Иумёйаг автома-
тизацигонд хыз стыр
ахъаз фёцис сё куыстён,
фёзынд сём ног лёггёд-
ты хуызтё. Хайады учас-
токтёй иуы айстой, лёг-
гёдтё байуёрстой иннё
постхёсджытыл. Бон дыу-
уё хатты рацёуынц сё
хайёдтём ёмё уал бай-
уарынц фыццаг — газет-
тё, стёй та пенситё
ёмё ёрвитёггёгтё. "Нё
хайады хуызён кусджытё
никуы ис", — сёрыстырёй
зёгъы Заремё, разамынд
кёмён дётты, уыдонёй.
Фыццагау, постхёссёг-

мё зёрдиагёй ёнхъёл-
мё кёсынц, цифровизаци
кёдём нё бахёццё, уы-
цы рётты — чысыл, дёрд-
дзёф ёмё бёрзонд-
ёвёрд хохаг хъёуты
цёрджытё. Фёлдзёуён
дуджы ивддзинёдты
рёстёг посты архайды
фыццаг бакастёй тёсса-
гёй ницы ис, бёстондёр
ахъуыды кёнгёйё, сёв-
зёргё уавёр у, пад-
дзахады ёдасдзинады
къабазы цы фарстатё ис,
уыдонёй иу.

ХУЫБИАТЫ Ларисё,
авторы ист къам

Социалон фарста

Нымёцон технологиты рёзт ёмё семё баст
ивддзинёдтё ёхсёнад ёмё йё царды уагыл
бонёй-бонмё тынгдёр зынынц. Ног уавёрты
куыд архайынц республикёйы посты кусджы-
тё, уый тыххёй бёлвырд хабёрттё базыдтам
Уёрёсейы Посты федералон службёйы
управленийы Цёгат Ирыстоны хайады хицауы
хёдивёг ГОДЖЫЦАТЫ Эммёйё.

Кём дё, постхёссёг?

"Регионы фаг нёй, ёр-
бацёуджытё кём ёрбы-
нат кёной, ахём фысым-
уёттё. Федералон ма-
дзёлтты фёрцы ёрёджы
республикёйы фёзуатыл
арёзт ёрцыд чысыл моду-

лон отельтё, ис дзы 270
бынаты. Фёлё ма нё ёп-
пынкъаддёр хъёуы 400
номыры, цёмёй хъуыддаг
срёвдз уа. Афёдзы кё-
ронмё сё саразынён
Уёрёсейы Хицауад уё-
лёмхасён радих кёндзён
333 милуан сомы. Афтё-
мёй, сё фылдёр хай
арёзт ёрцёудзён", — ба-
фиппайдта РЦИ-Аланийы
туризмы фёдыл комитеты
сёрдары хёстё рёстёг-
мё ёххёстгёнёг Тебиа-
ты Мёдинё.

Нё уацхёссёг

Паддзахадон ёххуыс

Уёрёсейы Хицауад
фёстауёрц фондёй
ацы аз Цёгат Ирысто-
ны инвестицион проект-
ты ёххуысён чысыл
модулон фысымуётты
арёзтадён радих кён-
дзён 333 милуан сомы.

Ирыстоны уыдзён 
чысыл фысымуёттё

"Цин кёнын, регионы
ахуыргёнджытён цы ёх-
хуысы мадзёлттё арёзт
цёуы, уыдоныл. Ацы азёй
фёстёмё алы ёрыгон
ахуыргёнёг дёр фыццаг
аз райдайдзён исын йё
мыздёй 70 проценты уё-
лёмхасён ёхцайы фё-
рёзтё, дыккаг аз та — 50
проценты", — загъта ми-
нистр. Йё ныхёстём гёс-
гё, ахуыргёнджытыл раз-
дёрау стыр уаргъ ёвёрд
ис математикё, англисаг
ёмё уырыссаг ёвзёг-
тёй.

"Цалдёр азы дёргъы
ацы цёлхдур аиуварс кё-
нын нё бон нёма баци,
фёлё ёхсызгон у, фёси-
вёды 'хсён ахуыргёнё-
джы дёсныйадмё цымы-
дис кёй рёзы", — загъта
Алыбегты Эллё. Уый ма
фёнысан кодта, педагогон
колледжы ацы аз бюдже-
тон бынётты нымёц
дыууё хатты кёй фёфыл-
дёр, рёстёмбис ныма-
дёй бюджетон бынёттём

астёуккаг сёрмагонд
ёмё уёлдёр ахуырадмё
кёй райстой 600 рауагъ-
доны. Сырёзыд педагогон
здёхты профилон кълёс-
ты нымёц, ныридёгён
сты 50.

"Фаронёй нырмё са-
рёзтам бирё алыхуызон
мадзёлттё ёрыгон
ахуыргёнджыты ёххуы-
сён, ёмё нын уыцы

хъуыддаджы стыр ахъаз у
ёрыгон ахуыргёнджыты
ассоциаци, йё сёргъы
Дриаты Марат, афтё-
мёй. Мё зёрдё дарын,
фарон цы проект сарёз-
там, фёлтёрдджын

ахуыргёнджытён "Ахуыр-
гёнёг — зондамонёг"-ы
статус дёттын (ахём ста-
тусимё ахуыргёнджытё
ёмё методисттё ёрвыл-

мёй уёлёмхасён исынц
5 ёмё 7 мин сомы), уый
дёр уыдзён ёххуыс, ныр
чи райдыдта кусын, уыцы
ахуыргёнджытён" — загъ-
та министр.

АГЪНАТЫ Розё

Ахуырад

Республикёйы ахуырад ёмё наукёйы министр
АЛЫБЕГТЫ Эллё куыд фехъусын кодта, аф-
тёмёй ног ахуыры аз скъолаты кусын райдыдтой
186 ёрыгон ахуыргёнёджы.

Ёххуыс — ёрыгон 
специалисттён

БЕРИТЫ Заремё ёмё оператор ГЁДИАТЫ Изольдё

1937 азы Плиты Харитон
ёвзёрст ёрцыд Хуссар Ирысто-
ны Фысджыты цёдисы правле-
нийы сёрдарёй. 1940-1942 азты
куыста Хуссар Ирыстоны наукон-
иртасён институты ёмё Стали-
ниры пединституты. 1942 азы
йём фёсидтысты ёфсадмё,
фёстёмё сыздёхт 1944 азы,
Дзёуджыхъёумё куы рацыд,
уёд кусын райдыдта чиныг-
уадзён "Ир"-ы, журнал "Мах
дуг" ёмё "Ёвзонг коммунист"-ы
редакциты.
Йё чиныг "Ёвзёрст уацмыс-

тё"-йы тыххёй йын лёвёрд ёр-
цыд Хетёгкаты Къостайы номыл
паддзахадон преми (йё мёлёты
фёстё).
Поэты фыццаг ёмдзёвгётё

"Къоста" ёмё "Ралёууыд уал-
дзёг" мыхуыргонд ёрцыдысты
1928 азы журнал "Фидиуёг"-ы.
Ёртё азы фёстё поэт ным-
мыхуыр кодта йё поэмё "Сёли-
мёт". Уыцы азты ирон поэзийы
уый нымад ёрцыд хуыздёр уац-
мыстёй иуыл, йё поэмёйы ав-
тор равдыста ёцёг цаутё —
1920 азы Хуссар Ирыстоны гуыр-
дзиаг меньшевикты фыдракёнд-
тё ёмё фёллойгёнёг адёмы
тох Советон хицаудзинад ёрфи-
дар кёныны сёраппонд.
Поэмёйы сёйраг хъайтар

"Сёлимёт"-ы фёлгонцы поэт
равдыста ёрыгон ирон чызджы
хуыздёр миниуджытё: рёсугъд-
дзинад, сёрыстырдзинад, ёв-
зыгъддзинад, сёрибармё уар-
зондзинад. Намыс ёмё сёри-
бардзинадыл тох фёстаг сулёф-
ты онг — уый у поэмё "Сёли-
мёт"-ы сёйраг хъуыды.

1932 азы рацыд поэты ём-
дзёвгёты фыццаг ёмбырдгонд
"Цёхёртё". Поэт кёрёдзиуыл
бары советон адёмы ёмё рево-
люцийы размёйы ирон адёмы
цард, ирд ахорёнтёй ныв кёны
сёрибар Советон адёмы амонд-
джын цард.
Поэт дыккаг ёмбырдгонд

"Зёрдё"-йы ёргом кёны
адёймаджы миддуне. Ёмбырд-
гондмё хаст ёрцыдысты Сырх
ёфсады, тёхджыты тыххёй ём-
дзёвгётё, поэт ёвдисы, ног
рёстёджы символ чи у, уыцы
барёджы фёлгонц — "Ног Ба-
рёг", "Мё бёх".
Плиты Харитоны поэзийы зын-

гё бынат ахсынц ёмдзёвгётё
сывёллёттён. Уыдон фёхъёз-
дыгдёр кодтой ирон сывёллёт-
ты литературё, рацыдысты хи-
цён чингуытёй: "Дидинёг",
"Ёнусон цин", "Тузар", "Саби-
тён".
Плиты Харитон къорд ём-

дзёвгёйы ныффыста Фы-
дыбёстёйы Стыр хёсты азты.
Уыдоны зёлынц адёмы хёлар-
дзинады мотивтё — "Хъёбаты-
ры ингён". 
Хёсты фёстёйы азты Плиты

Харитон ёмдзёвгётё фыста,
сабырдзинадыл тохы, адёмты
хёлардзинады, Советон адёмы
фёллойадон ёнтыстдзинёдты
тыххёй.
Поэты стырдёр уацмыс у

"Уёлахизы кадёг". Кусын ыл
райдыдта хёсты размё. Ирон
ёвзагыл рацыд 1950 азы, уырыс-
саг ёвзагыл — 1951 азы. Поэ-
мёйы сюжеты бындур сты исто-
рион таурёгътё дыгурон фео-
далты стигъён стёрты тыххёй.
Автор дзуры Уёлладжыры комы
хохаг адёмы хъайтарон тохыл
Бадилаты ёлдёрттимё.
Плиты Харитоны архайды зын-

гё бынат ахсы тёлмацы куыст
дёр. Уый ирон ёвзагмё ратёл-
мац кодта Александр Пушкины,
Михаил Лермонтовы, Тарас Шев-
ченкойы, Николай Некрасовы,
Илья Чавчавадзейы, Акаки Цере-
телийы къорд уацмысы, Руставе-
лийы "Стайы цардмдарёг"-ёй
скъуыддзёгтё, сомихаг Эпос
"Давид Сосунский"-йы ёмё
ёндёрты.

Нё зарёггёнёг 
Хадо 

Нё фысджытёй йё адёмы
тыххёй аивдёр ныхас чи загъта,
сё цард сын ирддёрёй чи рав-
дыста, чиныгкёсёджы зёрдёйы
уидёгтём тынгдёр чи бавнёлд-
та, Плиты Дауыты фырт Харитон

у уыцы поэттёй. Иры дзыллё йё
раджы бауарзтой, фырбуцён ёй
Хадо дёр ма схуыдтой. Йёхи
сын цёмёй бауарзын кодтаид,
ахёмёй та чысыл нё сарёзта.
Йё номдзыддёр кадджытёй иу
— "Сёлимёт" фыццаг хатт мы-
хуырёй рацыди 1930 азы журнал
"Фидиуёджы", ёмё уёдёй
фёстёмё фидар бынат ба-
цахста нё литературёйы хёзна-
доны.
Цёвиттон, Гуырдзыстоны

меньшевиктё Хуссар Ирыстон-
мё куы ныббырстой, уёд хъёу-
тё цъёх пиллон калдтой, хё-
дзёрттё сыгъдысты, туг лёсён-
тё кодта. Фёллойгёнджытё
ныууагътой сё бёстыхёйттё
ёмё зымёгон зынвёндёгтыл
Ручъы хъёуыл (поэты райгуырён
хъёу), Ручъы ёфцёгыл лыгъ-
дысты Цёгат Ирыстонмё. Бирё
цёссыг фёкалдтой сылгоймёг-
тё, бирё фёкуыдтой сывёл-
лёттё хёкъуырццёй ёмё уыцы
ёвирхъау нывтё фидёны поэт
федта ёмё бавзёрста йёхё-
дёг, уыдис лигъдёттимё. Йё
зёрдёмё арф бахъардта сё уд-
хар. Ёмё фёстёдёр, ёмдзёв-
гётё фыссын куы райдыдта,
уёд ёй ёнцой нё уагътой
ивгъуыд бонты хъизёмёрттё.
Ёмё, ёрыгон лёппу уёвгёйё,
кусын райдыдта йё эпикон роман-
тикон уацмыс "Сёлимёт”-ыл. Йё
алы рёнхъ, йё алы хъуыдыйад
дёр ын ёвдылдта йё цёс-
сыджы:
Ракёс-ма, Ресы хох, 

ракёс, —
Адёмёй байдзаг дё раз!
Хуссары лигъдётты сагъёс 
ёрдзыл дёр бафтыдта 

маст... 
Се 'ргъёмттёй с' астёутё 

тасынц,
Гом къёхтён хъары сё туг. 
Хохыл лёгуёрдёттё 

ласынц, 
Чи та дзы сивтыгъта хъуг.
Уёззау нывтё... Уёззау рёс-

тёг... Хуссар Ирыстон цъёх пил-
лон уагъта... Сыгъдысты хъёутё
ёмё хёхтё... Хъёрзыдта
Зёхх... Куыдта Леуахи-дон. Знаг
ёгъатыр ёмё карз уыд. Кё-
дём-иу бахёццё, уым дур ду-
рыл нё уагъта. Бёстё цёхёры
куы сыгъд, арты ёвзёгтё арвмё
куы хёццё кодтой, уёд цыфыд-
дёр знаг та цин кодта ёмё уы-
цы ёбуалгъы ми хорз равдыста
поэт:
Басгуыхт Джугъели ёвирхъау 
Бафтыдтой Хуссарыл арт 

Сау фёздёг мигъы 
къуымбилау 

Кёмттё 'мё хёхтыл 
ёрбадт. 

Тигъёй Джугъели фёлгёсы 
Сау ёхсёв мёйдары дард. 
Абон ём диссаг фёкёсы 
Ёртыты фенгёйё цард... 
Кёнё:
Мадёлтё авдёны бастёй 
Сабиты се'ккой хёссынц: 
Се'рдиаг, судзгё 

цъёхахстёй 
Зёрдёйы тугтё кёлынц.
Ёрыгон лёппу нё ферох код-

та уыцы ёбуалгъы митё, рёс-
тёджы уылёнты ‘хсён. Хадо йё
дыстё рёбыноз батылдта ёмё
йё тыхтё фёлвёрдта поэзийы.
Нё ирон литературёйён бын-

дур ёрёвёрыныл ёнувыдёй

куыстой Гёдиаты Цомахъ ёмё
Коцойты Арсен, Нигер ёмё Ба-
гъёраты Созыр, Беджызаты Чер-
мен ёмё Барахъты Гино, Хъуы-
латы Созырыхъо ёмё Хъамбер-
диаты Мысост, Мамсыраты Дё-
бе ёмё Епхиты Тётёри... Уыдо-
ны рёнхъы уыдис Плиты Харитон
дёр. Фыста ёмдзёвгётё, фё-
лё, уёддёр куыд загътон, аф-
тёмёй стырдёрёй цы сарёзта,
уый уыдис йё романтикон кадёг
"Сёлимёт". Уый зынгё бынат
ахсы канд Харитонён йёхи фёл-
лёйтты нё, фёлё нё поэзийы
хуыздёр уацмысты ‘хсён дёр.

"Сёлимёт”-ы Хуссары ёмё
Цёгат Ирыстоны куыд тынг ба-
уарзтой, уый тыххёй дыууё ны-
хасы. Ёз кадёг кастён, фыццаг

хатт журнал "Фидиуёджы" куы
рацыд, уёд. Уый размё Харито-
ны нё зыдтон. Уый цардис Хус-
сар Ирыстоны, ёз та — Алагиры.
Кадёг иу ёмё дыууё хатты нё
бакастён. Ахём уацмыс ныф-
фыссёгён ёнхъёл уыдтён
урсбоцъо куырыхон лёг, уый та
— ёртё ёмё ссёдзаздзыд. Ка-
дёгёй мём цы ёнкъарёнтё
райгуырд, уыдон мын ёнцой нё
лёвёрдтой ёмё дзы алкёмён
дёр ёппёлыдтён.

— Бакёс-ма йё махён дёр, —
бахатыдысты мём-иу бирётё. 
Дзёбёх ма хъуыды кёнын, иу

хурбон та ёз Ныхасы "Сёли-
мёт" кёсын райдыдтон нё сы-
хёгты зёронд лёгтё ёмё фё-
сивёды къордён. Рёстёгёй-
рёстёгмё-иу сыл ахастон мё

цёст, хъусынц мём ёви нё,
зёгъгё. Ёз кастён кадёг. Иу
уёззау ныв ивта иннёйы... Мё-
нё лигъдёттё ёфцёгыл фёцё-
уынц... Мёнё... Сёлимёты уар-
зондзинад Махарбегмё... Абыр-
джытё Сёлимёты фескъё-
фынц...
Ныхъхъус сты, уацмыс кёмён

кастён, уыдон. Кёсын дарддёр.
Мёнё Сёлимёт йе скъёфё-

джы йёхи хъамайё барёхуыста
ёмё йё бёхёй аппёрста... Йё
фёдыл уайынц иннётё. Уынгё-
джы фёци чызг... Йё уд ёрдуйё
нарёгдёр сси. Цы кёна, хау-
дзён къёппёджы. Удёгасёй
бирёгъты дзёмбытём бахауы-
нёй мёлёт хуыздёр. Айтё-уый-
тё нал, фёлё доны гуылфён-
тём йёхи нывзылдта. Ёрхён-

дёгёй, сындёгёй бакастён ка-
дёджы фёстаг ныхёстё:
Дон ын йё дзыккутё фасы, 
ёмё йыл марой кёны... 
Тар хъёдёй сидахъ 

ныууасы, 
Уыг дёр ёнкъардёй 

кёуы...
Уыцы рёстёг фёкомкоммё

дён мё алыварс лёуджытёй
иуы цёсгоммё. Уымён ставд
цёссыджытё ёртылд йё рус-
тыл, йё дёрзёг къухтёй сё
асёрфта ёмё йёхицён дзурё-
гау бакодта: "Йё ныхёстём сё-
рыхъуын арц сбады".
Ёхсызгон мын уыд, "Сёли-

мёт" уыдоны зёрдёмё дёр
афтё тынг кёй фёцыд, уый.
Ёмё ёниу цёугё дёр куннё

фёкодтаид! Кадёг кёсгёйё,
адёймаг фёуыны лигъдётты
хъизёмёрттё, фёсивёды хъё-
батырдзинады фёлгонцтё, хёх-
бёсты рёсугъд ёрдзы нывтё,
йё хъустыл фёуайынц дётты
уынёр ёмё сыфтёрты сыбар-
сыбур. Ёппётёй тынгдёр та
банкъары Сёлимёты удыхъёды
рёсугъддзинад, уый ныфс ёмё
ёхсар...
Уый фёстё Харитонимё лё-

гёй-лёгмё базонгё дён Мёс-
куыйы ахуыргёнгёйё. Ёмё йё
фыццаг хатт куыдёй федтон,
ахёмёй йё мысын суанг йё
царды фёстаг бонмё дёр:
сыгъдёгзёрдё, цёстуарзон,
лёггадгёнагёй. Кёстёртимё
кёстёр уыд, хистёртимё хис-
тёр. Искёмён хорз фёуын, ис-

ты ёхсызгондзинад саразын уыд
йё уды миниуёг. Йемё чи куыс-
та, уыдон ма ныр дёр фёдзу-
рынц: "Куыд ёнёхинёй фёцард
не 'хсён!" Кёддёриддёр нё
цёстытыл ауайы мидбылты худ-
гёйё.
Йё фыццаг чиныг "Цёхёртё"

мыхуыры рацыд 1931 азы, уый
фёстё йын чиныг чиныджы
фёдыл цыд Ирыстоны ёмё
Мёскуыйы. Куы ёррынчын, уёд-
дёр ма дзёвгар ныффыста ём-
дзёвгётё. Йё мёлёты агъом-
мё рацыдысты хицён чиныгёй
("Фыдыуёзёг").
Плиты Харитон поэтикон ныха-

сён стыр аргъ кодта. Ёвёццё-
гён ём ахём ёмдзёвгё нё
уыдзён, ёмё иу редакцийыл
кёй ныууагъта. Бирё куыста йё

уацмысты хёрзхъёддзинадыл.
"Уёлахизы кадёг”-ыл фондз
азёй къаддёр нё фёархайдта.
Равдыста дзы бонджынты фыд-
митё ёмё фёллойгёнёг адё-
мы тох.
Бадилатё мёгуыр адёмы

скаст нё уагътой. Сё фырхъа-
лёй тых кёнынмё цыдысты алы
рёттём. Иуахёмы сё хистёртё
уынаффё рахастой — Уёлла-
джырмё ныббырсын. Фёлё
лёгдзинад йё туджы кёмён ис,
йё сёрибар бахъахъхъёныны
тыххёй йё уд чи ратдзён, уыцы
уёлладжырёгтё ёрлёууыдысты
сё ныхмё. Сё ном дёлёмё
не'руагътой. Кард ёмё уартёй
бахызтой сё кад. Уёлладжыр-
гоммё галёй чи бацыд, уыдон
фёстёмё фёцыдысты хъугёй.

"Уёлахизы кадёг" аив фыст у,
рёсугъд нывтёй арёзт, йе 'взаг
сыгъдёг ёмё ёлвёст. Хадо йыл
куыд бёстонёй куыста, йё алы
сёргонд саразыныл дёр ыл цас
хъару ёмё тых хардз кодта, уый
хорз зонынц йе 'мбёлттё. Иу
дёр дзы, ёвёццёгён, ахём нё
уыдзён, ёмё Хадо йё фыст кё-
мён нё кастис рауадзыны
агъоммё. Иу дёр дзы, ёвёццё-
гён, ахём нё уыдзён, ёмё йё
фёхуыздёр кёныны тыххёй Ха-
до кёимё нё ныхас кодта. Зё-
рингуырд сыгъзёрин дзаума
аразыныл куыд фёкусы, уый та
афтё куыста йё кадёджы алы
рёнхъыл дёр.
Кёнё цы загъдёуа йе

'мдзёвгётёй! Бирё йём ис ли-
рикон уацмыстё, сё фёлмён-
дзинадёй зёрдёйыл чи ёмбё-
лы, дыккаг хатт адёймаджы ба-
кёсын кёй фёфёнды, ахёмтё.
Плиты Харитонён йё авна-

лёнтё къуындёг никуы уы-
дысты. Дзёвгар фёфыста хё-
лардзинады тыххёй. Уыдонимё
сты: "Индиж-дон", "Хъаспы ден-
джыз", "Цёгъд, мё уарзон чон-
гурист", "Дагъистаны поэттён",
"Дё фёдзёхст дын мё зёр-
дёйы хёссын", "Хёлёрттё"
ёмё бирё ёндёртё. Мёнё
куыд фыссы ёфсымёрдзинады
фёндырдзёгъдёг "Дагъистаны
поэттён", зёгъгё, уыцы ём-
дзёвгёйы 
Зарём стыр тохы 

фёндёгтыл, —
Зарём партийён йё 

кадыл, 
Зёлы зарёгён йё хъёр. 
Уарзон Ленины тырыса 
Хёхтёй дёр бёрзонддёр 

систам —
Калы мах сёрмё цёхёр.
Плиты Харитоны сфёлдыста-

ды стыр бынат ахсынц, Райгуы-
рён бёстёйы намысыл кёй
ныффыста, уыцы уацмыстё.
Райгуырён бёстё... Ацы дыууё
дзырды махёй алкёмён дёр
сты ёппёты зынаргъдёр, ёп-
пёты адджындёр. Ёмё Харитон
йё Райгуырён бёстёйы куыд
уарзта, уый кём ёвдисы, уыцы
ёмдзёвгёты номхыгъд ам куы
нымаиккам, уёд гыццыл бынат
не 'рцахсиккой. Фёлё дзы мё-
нё цалдёр: "Ард", "Уый ды дё,
о нё парти", "Уый йё фёстё

фарн ныууагъта", "Нё зёрдётау
нё бёстё срухс и...”
Уёдё дзы сабитё дёр рох

никуы уыдысты. Йе 'мдзёвгё
"Инал"-ы ныхёстыл музыкё са-
рёзта композитор Дзитойты
Юри. Уый у, сывёллёттён нём
цы зарджытё ис, уыдонён сё
ахъаззагдёртёй.
Хорз хъуыддаг у, Плиты Хари-

тоны уацмыстё иутомон ём-
бырдгондёй кёй цёуынц, уый.
Кёд Хадо йёхёдёг не 'хсён
нал ис, уёддёр йё зарджытё
сты махимё. Ёххуыс нын кё-
нынц нё тох ёмё куысты. Ёмё
фидёны дёр йё рёсугъд лири-
кон хъёлёсёй сиддзён фёл-
тёртём.

ДАРЧИТЫ Дауыт,
(“Рёстдзинад”-ы архивёй)

Юбилей

Цёгат Ирыстоны Хетёгкаты Къостайы номыл
паддзахадон премийы лауреат Плиты Харитон (Ха-
до) райгуырд Хуссар Ирыстоны Ручъы хъёуы. Ам
фидёны поэт ахуыр кодта хъёууон скъолайы. 1930
азы каст фёци Сталиниры педагогон техникум ёмё
дыууё азы бакуыста ахуыргёнёгёй скъолайы. 1932
азы ёрцыд Дзёуджыхъёумё ёмё кусын райдыдта
радиокомитеты сывёллёттён радиобакастыты ре-
дакторёй, уый фёстё та газет "Рёстдзинад"-ы ли-
тературёйы хайады сёргълёууёгёй.

“Макуы дын уёд, о мё Ир, фёкёлён!”

Ард
Зар, мё фёндыр, цёгъд, мё фёндыр, 
Цёгъд, мё хъисфёндыр, мё хур!
Къухтё ахъазынц дё тёнтыл, —
Зар мын, зар, куыд хёла дур!

Махён — дидинёг нё бёстё, 
Махён — хурёфсёст нё зёхх, 
Махён стыр ысты нё хёстё, 
Ёмё тёх, мё зарёг, тёх!

Цёгъд, нё царды рёзты цинёй 
Размё мах куыд бырсём тагъд! 
Кёд мёныл цёуай ды хинёй, 
Кёд ныффёсус уа дё цагъд.

Знагён кёд ныхкъуырд нё дёттай, 
Кёд ыскъуымых уа дё фат, 
Цардён кёд пайда нё хёссай, 
Кёд мын искуы суай ёгад.

Уёд къёртгай дё тёнтё хауёнт, 
Аскъуыйёд мын уёд дё хъис, —
Мад дём уёд кёуынмё уайёд,
Хотё разгъорёнт фёдис.

Фёлё фидар у мё зёрдё,
О мё буц фёндыр, дёуёй!
Дардыл азёлынц дё зёлтё.
Царды сын ёрмынёг нёй.

Уё мё фёндыр, уё мё лирё,
Абон бахордтон ёз ард:
Зар нё дугыл, цёгъд нё цинён!
Кён нё дзыллётён дё зард!

О мё Ир!..
Макуы дын уёд,
О мё Ир, фёкёлён!
Тёх ёнусты хурёмдзу цёргёсау!
Дарын дёу, мё бон,
Мё хъуыры 'гънёгён.
Зёрдёмё дё фендёй рухс ныккёсы.

О, тёхуды, ёз дёуыл куы 'ххёссин, 
Мадау дё мё хъёбысы фёдарин! 
Фарндёттёгыл дёу ёдзух фёдзёхсин, 
Булёмёргъау де сгуыхтыл фёзарин.

Ды дё туг дё фыдгултёй куыд истай, 
Уый бёрёг уыд карз тохы ёрвылбон. 
Искёд ды цёйнёфёлтау фёриссай, 
Уый бёсты мё сёр фёуёд дё нывонд.

О мё Ир,
Ды диссаг дё, ёмбисонд! 
Ёз бёллын дё фидёнмё, дё кадмё. 
Дёу, бёргё, сывёллонау куы сисин, 
Сыскъёфин дё арвы рухс тыгъдадмё.

ФФааррнн —— ннёё ккууыыссттыы,, 
ффааррнн —— ннёё ддззыыррддыы

Цардёфсёст, рёсугъд — нё хъёутё. 
Сёрвётты цъёх кёрдёг зайы. 
Мерс кёнынц уым фосрёгъёуттё, 
Зёрдё сё ёдзух куы райы.

Гёрдём сау айнёг къёдзёхтё, 
Цас дзы къахём, цас, хёзнатё! 
Ссыгътам арф кёмтты цырёгътё, — 
Исём хъал дёттён сё бартё.

Дардыл тыгъд-бёркад быдыртё, 
Бур мёнёу уылёнтёй хъазы. 
Гъёйтт кёнынц хъёбатыр гуырдтё, 
Зад хуымтё комбайн дасы.

Фарн — нё куысты, фарн — нё дзырды. 
О, куыд хорз у цард нё бёсты!
Цин нём суадонау куы гуыры. 
Хъуысы зарёг хёхтыл, фёзтыл.

*  *  *
Уёлхох быдыртё, сёрвёттё, 
Цъёх кёрдёгёй уыл — гауызтё. 
Цы дидинджытё сёвёрдтат!
Сындёг сё уахъёз аузы. 

Зёй рацыдау уём анкъуысти 
Хъызлайраг урс дзуг — уазджытё, 
Сё уасын рёгътыл айхъуысти, 
Ёмё та зёлынц уадындзтё.

Уё бынмё ис ёхсёрдзёнтё, 
Пырхёнтёй рахсынц айнёджы. 
Нё фыстён уым — сынёрцёгъдён 
Фёсхиз ёфсёстёй сатёджы.

Рагуалдзёг
Рагуалдзёг райгё ёрцыди, 
Ногёй та сулёфыд зёхх. 
Малусёг фёзты фёзынди, 
Кёрдёгёй къуылдым фёцъёх.

Хур нём йё тынтё нывёнды, 
Цъитийён батёфст йё фарс. 
Аууоны бадын кёй фёнды! —
Рахызт йё лёгётёй арс.

Цёгётты арф миттё тайынц, 
Райдыдтой дёттё сёр-сёр. 
Бёлёстёй мёргътё ныззарынц, 
Арв дёр ныннёрыд кёмдёр.

Фарс бацёттё кодта АБАЙТЫ Эдуард

“Ёртындёс коммунары фехст” ТУГЪАНТЫ Махарбеджы конд ныв

ПЛИТЫ Харитон

Редакци, рауагъдад
ёмё типографийы 

адрис:

362015, 
РЦИ-Алани, 

г. Дзёуджыхъёу,
Къостайы 

проспект, 11.

Мыхуыргонд цёуы 
акционерон ёхсёнад 

“Ирыстон-
полиграфсервис”-ы

"Рёстдзинад" цёуы къуыри 5 хатты

Газет уадзынц: РЦИ-Аланийы Парламент, 
РЦИ-Аланийы Хицауад, паддзахадон бюджетон 

кусёндон "Республикон адёмон 
газет "Рёстдзинад"-ы редакци"

Газет регистрацигонд ёрцыд Бастдзинады, 
информацион технологитё ёмё дзыллон 

коммуникациты къабазы архайдмё цёстдарды 
федералон службёйы РЦИ-Аланийы управленийы 

2012 азы 30 мартъийы 
(регистрацион номыр ПИ № ТУ 15-00063)

Ремонт 
стиральных машин 
и холодильников.

Тел.: 
8-988-835-55-50

(Азамат); 
8-963-377-80-00

(Борис).

гом кёны 88-ём театралон сезон 
ёмё уё хоны йё спектаклтём:

22 сентябры
"Къарол Лир" 16 +

Уильям Шекспиры трагедимё гёсгё
23 сентябры

“Зёлийы чындзытё” 12+
Саламты Къолайы комедимё гёсгё

24 сентябры
“Чепена” 12+

Хуыгаты Георы пьесёмё гёсгё
Райдайён 18.00 сахатыл.

Билеттё балхёнён ис театры кассёйы.
Уё фарстытимё бадзурён ис 

ахём телефонтёй:
55-14-68.

Ист цёуынц коллективон куырдиёттё.
Зал ифтонг у тёлмацгёнён аппаратурёйё.

Тёбёхсёуты Балойы 
номыл паддзахадон Ирон

академион театры 
ИРОН ТЕАТР

РЕКЛАМЁ, ХЪУСЫНГЁНИНЁГТЁ

Пошив 
матрацев и одеял, 
есть в наличии 
и на заказ; 

стирка и ческа 
шерсти.
Тел.: 

8-989-037-18-04.

Осенняя 
профессиональная 
обрезка плодовых

деревьев,
винограда,
плодовых

кустарников и
цветов. 
Тел.: 

8-928-856-90-89; 
8-928-856-90-83

(Руслан).

Номыры радхёссёг редактор — Саутёты Тамилё.
Рауагъды редактор — Гапбаты Алетё.
Дизайн: 1-аг ёмё 2-аг фёрстён — Рубайты Нелли;

3-аг ёмё 4-ём фёрстён — Гуыцмёзты Зёринё.
Корректортё: 1-аг фарсён — Фёрниаты Мёдинё;

2-аг фарсён — Дзоцъиты Тамарё;
3-аг фарсён — Гаглойты Наташё;
4-ём фарсён — Кёлухты Фатимё.

Куыд рабёрёг, афтё-
мёй 2023 азы июны сё
цард баиу кёныны фёнд
скодтой 34-аздзыд бы-
нёттон сылгоймаг ёмё
31-аздзыд хёстёг фёс-
арёнтёй ёрбацёуёг
нёлгоймаг. Уый тыххёй
сарёзтой хъёугё доку-
менттё дёр.
Прокуратурёйы кус-

джытё бёстон ёркас-
тысты хъуыддагмё ёмё
хатдзёг скодтой — уыцы
бинонтё саразыны цёдис
разынди мёнг. Йё  сёй-
раг нысан уыдис, цёмёй
нёлгоймагён радтаиккой
ам цёрыны рёстёгмёйы
бар, фёстёдёр та
Уёрёсейы граждёны
паспорт райсыны фадат.
Уыимё, "ног" бинонтё
иумё никуы цардысты.
Прокуратурё арвыста

куырдиат тёрхондонмё,
цёмёй хъуыддаг баны-
майой мёнгыл. Ныртёк-
кё йём каст цёуы.

Юлия КОЛЛЕГОВА

Уый тыххёй Дзёуджы-
хъёуы, нё республикёйы
культурё ёмё ахуырады
артдзёстыты арёзт цё-
уынц равдыстытё, фем-
бёлдтытё, тематикон
изёртё. 
Ныр къорд азы зынд-

гонд ёфсёддоны ном

хёссы  Дзёуджыхъёуы
42-ём астёуккаг скъола.
Йё мысён ёмё Уёрё-
сейы ёфсёддон намысы
бонты ахуыргёнджытё
ёмё ахуырдзаутё  кад
ёмё радимё ёрымысынц
нё номдзыд ёфсёддоны
царды ирддёр цаутё
ёмё сгуыхтытё. 
Ивгъуыд  майрёмбоны

Хаджумары цард ёмё хёс-
тон фёндёгтыл афёлгё-
сыдысты ацы ахуырадон
артдзёсты дёсём къласы
ахуыргёнинёгтё.  Сёрма-
гондёй  сём уыд "Къласы
сахат". 
Ахуырдзаутё дзы бакас-

тысты, ирон ёмё уырыс-

саг ёвзагыл инёлары тых-
хёй мидисджын доклад-
тё. Афёлгёсыдысты
Фыдыбёстёйы Стыр хёс-
ты фёстё йё цард ёмё
архайдыл. Се 'ргом аз-
дёхтой  Хаджумары тых-
хёй фыст литературон
ёмё публицистикон ёр-

мёджытём. Афёлгёсы-
дысты  зындгонд фысджы-
тё Эрнест Хемингуэйы
роман "Кёуыл цёгъды
дзёнгёрёг", Черчесты
Георгийы документалон
уацмыстё "Булкъон Ксан-
ти" ёмё "Человек с за-
секреченной биографи-
ей"-ыл.  Бакастысты Ха-
джумары тыххёй докумен-
талон кинонывтёй цымы-
дисагдёр скъуыддзёг-
тём. Байхъуыстой йё но-
мыл зындгонд поэт Дза-
сохты Музафер ёмё ком-
позитор Бериты Алыбеджы
арёзт зарёгмё ёмё Ха-
джумары мысинёгтём йё
райгуырён хъёу Олгинс-

кёйы тыххёй. Йё хъёлёс
фыст ёрцыд магнитофоны
лентыл ивгъуыд ёнусы 60-
ём азты. Ёфснайд у  Цё-
гат Ирыстоны паддзахадон
радиойы архивы. 
Мамсыраты Хаджумары

номарён юбилейон бё-
рёгбонмё ацы скъолайы
бацёттё кодтой йё цард
ёмё хёстон фёндёгты
тыххёй  чингуыты, газет-
ты, журналты мыхуыргонд

ёрмёджытё ёмё къамты
цымыдисаг равдыст. 
Инёлар Мамсыраты

Хаджумары номарён те-
матикон бёрёгбон цё-
мёй  ёмбёлгё хуызы
арёзт ёрцёуа, ууыл ба-
цархайдтой:  скъолайы ди-
ректор Дзагуырты Фати-
мё, ахуыргёнджытё
Хъёцмёзты Мёдинё,
Гусалты Бэллё, Фида-
раты Жаннё, Дзабайты
Мёдинё, Джиоты Крис-
тинё, Куыдзойты Зёли-
нё ёмё ахуырдзаутё Ко-
читы Стеллё, Плиты Ге-
орги, Аринё Магадова
ёмё Милания Мисунова.

ГАСАНТЫ Валери

Барад

Ёрдз ёмё мах

Сё фёнд 
фёсыкк...

Дзёуджыхъёуы Цёгат-
Ныгуылён районы проку-
ратурё сбёрёг кодта,
миграцийы закъон куыд
ёххёстгонд цёуы, уый.

Фыццаг хатт Аррибасы
гёккуыри ссардтой 2015
азы экспедицийы рёстё-
джы. Рептилийён ис специ-
фикон ёууёлтё — йё буа-
ры дёргъ ёмё хёрв.
Ацы гёккуырийы хуызён

йё мадёлты дёргъ стыр-
дёр у нёлтёй. Аррибасы
гёккуыри стыр нёу — йё
буар сёрёй къёдзилмё 20
сантиметры. Йё хуыз фё-
сонты 'рдыгёй хъомыл гёк-
куырийён — оливё-салатон
кёнё та тарбур. Хъомыл
мадёлтё та сты фёнык-
хуыз-морё, ёрыгондёртё
та — къофи-морёхуыз.

Нё уацхёссёг

Ахуырад

Инёлары кадён

Адёймаджы буары нер-
вытё ёмё туджы 50 про-
центы сты къёхты. Уый у
туджы цыды ёппёты
стырдёр дадзин, ёмё
тезгъо кёнут алы бон дёр.
Къёхтё ёнёниз куы

уой, уёд туджы цыд дёр
нывыл у ёмё зёрдёйы
куыст дёр.
Адёймаджы кар куыд

хистёргёнгё цёуы, афтё
сёры магъз ёмё къёхты
астёу бастдзинад ёххёст
кёныны тагъдад ныллёг-
дёр кёны, ёрыгёттёй
фёстёмё.
Уымёй уёлдай, стджы-

ты хъацён кёй хонём —
кальций, уый абон уа, рай-
сом — рёстёджы цыдимё
баихсыйы ёмё карджын
адёмён тёссаг вёййы
стджытё  асёттынёй.
Стджытё  асёттыны уа-

вёр ёркёны мёлётхёс-
сёг низтём, сёры магъзы
тромбозмё. 
Сымах зонут, карджын

адёмы 15 проценты кёй
амёлы сины стёджы са-
сты фёстиуёгёй, уый?
Къёхтён тренировкё-

тё кёнын никуы байрё-
джы уыдзён, 60 азёй уё-

лёмё  кёуыл цёуы, уы-
донён дёр.
Кёд нё фадхъултё

рёстёджы цыдимё зё-
ронд кёнынц, уёддёр сё
тренировкё кёнын хъёуы,
уый алы адёймаджы хёс
дёр у йё царды кёрон-
мё.
Ёрмёст къёхтё фи-

дардёр кёныны мадзёлт-
ты фёрцы развёлгъау ба-
хизён ис хи дарддёры
алыхуызон низтё ёмё
зёронд кёнынёй.
Алы бон дёр фистёгёй

цёуын хъёуы 30-40 мину-
ты, цёмёй уё къёхтё
фаг уаргъ исой ёмё
хёцъёфтё ёнёниз уой.

Ацы информаци хъусын
кёнут уё хёлёрттё, би-
нонтё ёмё зонгётён,
цёмёй алчидёр уа ёнё-
низ.

Ёрмёг 
бацёттё кодта 

САУТЁТЫ Тамилё

Дохтыр амоны

Цымыдисаг цау

Къахёй цёуын —— царды хос

Дагестайнаг командё дёр хауы, уёлдёр къордмё ба-
цёуынмё чи хъавы, уыдоны нымёцмё. Уымё гёсгё зын
бамбарён нёу, ёппёт хъарутёй дёр уазджытыл фёуё-
лахиз уёвынмё кёй тырныдтой, уый. Ёмё сын ёнтысгё

дёр бакодта, рамбылдтой 3:0 хыгъдёй. Раст зёгъгёйё,
нё лёппутён дёр гёнёнтё уыдис пурти "Динамо"-йы
дуёртты фёмидёг кёнынён, фёлё фысымты дуаргёс
рёдыд не 'руагъта. "Аланыстон" кёд фёхёрд, уёддёр
баззади фыццаг бынаты, дыккагмё та схызтис "Динамо".

"Аланыстон" йё иннё хъазт акёндзён 23 сентябры,
сабаты, Грознайы Хабаровскы ёфсады спортивон
клубимё.

Нё уацхёссёг

Дзёуджыхъёуы "Аланыстон" акодта йё радон
хъазт фыццаг къорды чемпионаты Махачкалайы
бынёттон "Динамо"-имё.

Йё балц нё фёрёстмё

Адёймаджы буар зёронд кёнын райдайы къёхтёй
уёлёмё. Туг ёмё зёрдёйы куыстыл ахадынц къёхтё
ёмё, цёмёй нывыл цёуа сё куыст, уый тыххёй дохты-
ры амынддзинёдтё, ёнёмёнг, хъёугё сты алкёмён-
дёр, уёлдайдёр хистёр кары адёмён. Дохтыр куыд зё-
гъы, афтёмёй ёрвылбон дёр адёймаг хъуамё фистёгёй
цёуа ёппынкъаддёр 30 минуты. Тезгъо кёнын сёйраг
мадзал у къёхты ёнёниздзинад, туг ёмё зёрдёйы
куыстён.  Уый тыххёй бирё хъёуы цёуын.

Хуссар Ирыстоны — гёккуыриты ног хуыз

Хореограф-спектакл
ёвёрёг у филиалы сёй-
раг балетмейстер Суанты
Валери, режиссер —
Цёгат Ирыстон ёмё Хус-
сар Ирыстоны аивёдты
сгуыхт архайёг  Дзуц-
цаты Тамерлан, костюм-
ты нывгёнёг — Найфон-
ты Давид. Хетёгкаты
Къостайы поэмёмё гёс-
гё фыст Плиты Жаннёйы
уацмыс Дзёуджыхъёуы
сценёйы ёххёст кён-
дзён Дзёуджыхъёуы Ма-
риинаг театры филиалы
симфонион оркестр Ёл-
бегаты Георгийы раза-
мындёй.

Фатимёйы ролы театр-
дзаутё фендзысты прима-
балеринё Виолеттё Ма-
гомедхановайы, Джамбу-
латы ролы — фыццаг со-
лист Малиты Азёмёты.
Дебютон партитё та ба-
хёс кодтой Зыгъуытаты
Маринё ёмё Хъалёга-
ты Альбертён.
Мариинаг театры фили-

алы зёрдё ёвёрынц,
оригиналон балет "Фати-
мё"-йы сёвёрд кёй
суыдзён зынгё цау Цёгат
Ирыстоны культурон цар-
ды.

БЕКЪОЙТЫ Зёлинё

Культурон
цард

Балет 
"Фатимё" — 
Мариинаг 

театры филиалы
сценёйы

Оперё ёмё балеты теа-
тры Мариинаг филиалы
октябры маэстро ГЕРГИ-
ТЫ Валерийы хъёппёри-
сёй ёмё зындгонд компо-
зитор ПЛИТЫ Жаннёйы
номарынён уыдзён на-
цион балетон спектакл
"Фатимё"-йы премьерё.

Ацы бонты нё республикё ёмё бёстёйы адём бё-
рёг кёнынц  таурёгъон сгарёг, Советон Цёдисы Хъё-
батыр, не 'мзёххон Мамсыраты Хаджумары  райгуыр-
дыл 120 азы сёххёсты юбилей.

Ацы хуызист нём
ёрбарвыстой Уёллаг-
комёй. Къёмынты мит
рауарыд, уыцы уазалы
комулёфт махмё, бы-
дырмё, дёр рахёццё,
нёхиуыл ёй банкъард-

там.  Фёлё ёрдзы лё-
вёрттё ёмбырд кёнын-
мё — диссаджы афон.
Хуызисты  нё газеткё-
сёг, Дыгургомы Къус-
суйы хъёуы цёрёг  Те-
мырты Виктор йё ма-
дырвадёлты хъёу Къё-
мынтём ёрбацыд мёц-
къуы (уырыссагау —
брусника, дыгуронау —
скъелдзу) ёмбырд кё-
нынмё. Куыд зёгъы,
афтёмёй ам, Зджыды
'фцёгыл, диссаджы
хъёздыг тыллёг ёрзад
ацы мёнёргъыйё. 

ХЪОЙБАЙТЫ Лерё

Сочийы ахуыргёндтё равзёрстой гёккуыриты ног
хуыз. Уый цёры Хуссар Ирыстоны фёзуаты. Радтой
йын испайнаг ахуыргонд Оскар Аррибасы ном.

Футбол

Зиан ёмё цин ёрвадёлтё сты. Цины дёр
вёййы бынат цёссыгён, зиан та мёрдтём
ёнё худгё нё цёуы. Ёрёджы нё  сыхёгты

лёг Гасбо йе 'цёг дунемё фёраст кёныныл
ныллёууыд.  Хорз бон ын скодта, кёрты дуне адём
ёрёмбырд. Мёрддзыгойтё хъёутёй фётагъд кодтой
Гасбойён фёстаг фёндараст зёгъынмё.
Куыд вёййы ёгъдаумё гёсгё, афтё чырыны сёргъы

бадынц Гасбойы  хотё, йё чызджытё, йё къёхтём
хёстёг — йё ус Нагъуё. Адём  цёуынц, мардыл къух
бавёрынц, стёй сылгоймёгтё хъёбыстё кёныныл

схёцынц. Ахём заман иуёй-иу ран цёвёг марёджы
нал фёары, схёлхъой вёййы дуне. Ныр дёр афтё
хъёбыстё кёнынц Гасбойы сёргъы йё хотё ёмё
Нагъуёйён. Сё иу усы размё кёугё ёрбахёццё, йё
хъёбысы йё ныттыхта ёмё йё хынцфарст акодта:

— Куыд стут?
Нагъуё, мёгуыр, йё мидбылты зына-нё зына бахудт

ёмё, чырынмё йё къухёй ацамонгёйё, дзуапп радта:
— Мёнё афтё!..

ГАПБАТЫ Алетё

"Мёнё афтё…"
Мидбылты худгёйё

Зауырбег Уёрёсейы
спортивон канал "Матч
ТВ" уацхёссёгён куыд
загъта, афтёмёй йе стыр
уёлахизёй ссардта йё
рухсаггаг фыды ном. Стёй
йё тынг фёндыди йё ма-
ды зёрдё барухс кёнын
дёр, ёмё йын Хуыцау
баххуыс кодта йё фёнд
сёххёст кёнынён. Йё
зёрдыл дардта, Ирыстоны
мингай спортуарзджытё
дёр ын йё уёлахизмё
кёй бёллынц, уый. Ёмё
сё фыдёнхъёл нё
фёкодта. Кёронбёттёны
Зауырбег рамбылдта тых-
джын америкаг богал
Кайл Дейкёй 10:7 хыгъ-
дёй ёмё райста сыгъзё-
рин майдан, стёй ма
Олимпиаг хъёзтытём

ацёуыны бар дёр. Ахём
бар ма Уёрёсейы коман-
дёйы уёнгтёй ёрхаудта
Заур Угуевмё (57 ки-
лограммы уёзы).
Уёрёсейы иугонд ко-

мандёйён дыккаг сыгъ-
зёрин майдан райста Ах-
мед Усманов (79 кило-
граммы уёзы). Уый кё-
ронбёттёны фёуёлахиз
Владимир Гамкрели-

дзейыл (Гуырдзыстонёй)
4:1 хыгъдёй.
Ёндёр бёстётён чи

хёцы, уыцы ирон лёппу-
тёй ёппёты хуыздёр
рауад Цёболты Хетё-
джы (74 килограммы уё-
зы) хъуыддаг — рамбылдта
бронзё майдан ёмё ар-
хайдзён Олимпиаг хъёз-
тыты.

ХЁМЫЦАТЫ Морис

Сербийы сёйраг горёт Белграды ахицён дунейы
чемпионат уёгъдибар хъёбысхёстёй. Уёрёсейы
иугонд командё дзы райста дыууё сыгъзёрин май-
даны. Уыдонёй иу— Олимпиаг хъёзтыты уёлахиз-
дзау, дунейы дыууё хатты чемпион 74 килограммы
онг уёзы СИДАХЪАТЫ Зауырбег. 

Бузныг, Зауырбег!
Уёгъдибар хъёбысхёст

Мёцкъуы 
хорз ёрзад

ЦЁБОЛТЫ Хетёг

СИДАХЪАТЫ Зауырбег

